
Frá Félagi raforkubænda
Umsögn um frumvarp um skattskyldu orkufyrirtækja.

Almennt séð er eðlilegt við núverandi aðstæður að orkufyrirtæki gréiði skatta til ríkis og 
sveitarfélaga sem önnur fyrirtæki í landinu.

Þó skal tekið fram eflirfarandi.

Við lagasetningu um ofangreint málefhi er nauðsynlegt að huga enn betur en gert er í frumvarpinu að 
misjafiiri stöðu orkufyrirtækja með tilliti til langvarandi og lögbundins skattleysis allra stærstu 
orkufyrirtækjanna.

Með tilliti til samkeppnisstöðu þeirra orkufyrirtækja sem ekki hafa og munu aldrei njóta sömu 
fríðinda samkvæmt frumvarpinu skal bent á að samkvæmt reglum þess um myndun 
eignarskattsstofiis mun koma fram mikil mismunun um rauneignir og gjaldstofn.

Ennfremur skal minnt á lögbundin sérréttindi stórfyrirtækjanna hvað varðar afnám stimpilgjalda af 
lánum. Eðlilegt væri að aflétta þeirri skattlagningar mismunun með því að afnema á gjaldtöku hjá 
öllum orkufyrirtækjum og endurgreiða þeim sem greitt hafa. Annað hvort með sér ákvæði í þessu 
frumvarpi eða öðru samtímis.

Bent skal á að þeim margbrotnu fymingareglum sem tilgreindar eru í frumvarpinu verður e.t.v. erfitt 
að framfylgja við skattskil minni stöðva þar sem ekki hefur verið haldið aðgreindu í bókhaldi hinum 
ýmsu þáttum framkvæmdakostnaðar.

Tímabundin skattfríðindi minni orkufyrirtækja t.d. til 10 ára gæti jafiiað út að hluta þeirrar miklu 
jákvaeðu mismununar sem stærstu orkufyrirtækin hafa notið. Nefiid skattfríðindi hljóta hafa haft 
mikil áhrif og munu hafa áfranj á það verðlag á raforku sem í gildi verður á komandi árum. 
Jafnframt því að stórfyrirtækin hafa notið sérstakra kjara á lánamarkaði vegna þjóðarábyrgðar og/eða 
stórra sveitarfélaga.

Krafa Félags raforkubænda er að samkeppnissjónarmiða verði gætt í hvívetna við lögfestingu þessa 
frumvarps svo að samkeppni á raforkuarkaði geti byggst á heiðarlegum og sanngjömum grunni.

Afrit. Samkeppnisstofnun.

